
endemizmisa da biomravalferovnebis SenarCunebis 

problemebi saqarTveloSi 

 
ცირა ჟორჟოლიანი 

ბიოლოგიურ მეცნიერებათა დოქტორი, ასოცირებული პროფესორი, აკაკი წერეთლის 

სახელმწიფო უნივერსიტეტი, ქუთაისი, საქართველო 

ემზარ გორდაძე 

ბიოლოგიურ მეცნიერებათა დოქტორი, ასოცირებული პროფესორი, აკაკი წერეთლის 

სახელმწიფო უნივერსიტეტი, ქუთაისი, საქართველო 

 
საქართველოს ბიომრავალფეროვნება, ტერიტორიის მიუხედავად მაღალი ხარისხისაა გენე-

ტიკური, სახეობრივი და ეკოსისტემური მაჩვენებლებთი. იგი გამოირჩევა სახეობრივი მრავალფე-
როვნებით, ენდემიზმის მაღალი დონით, მცენარეთა და ცხოველთა ტაქსონების უნიკალურობით, 
ბიომების იშიათობით. საქართველო უმაღლეს მცენარეთა სახეობრივი რაოდენობით მსოფლიოში 
მე-60, ევროპაში კი, მეხუთე ადგილი უჭირავს. აქ მცენარეთა 21%, ხოლო ცხოველთა სახეობების 13% 
ენდემურია.  

 

ენდემებით განსაკუთრებით გამოირჩევა კოლხეთი-მესამეული ფლორის წარმომად-

გენელთა რეფოგიუმი, სადაც ვხვდებით რელიქტური დენდროფლორის ენდემებს: ბიჭვინ-

თის ფიჭვი, კოლხური ბზა, იმერული და პონტური მუხები, ეპიგეა, მელიქაური, კოლხური 

სურო, როდოდენდრონის 5 სახეობა. დასავლეთ საქართველოს კირქვიან ნაშალთა ადგილ-

სამყოფელში ენდემების მაღალი პროცენტია (84). რელიქტური და იშვიათი სახეობებით 

მდიდარია აღმოსავლეთ საქართველოს ბარი, სადაც ვხვდებით შავ და წითელ ღვიებს, საკ-

მლის ხეს, ჭალის მუხისა და სხვ. მნიშვნელოვან ეკოტოპებს, რომლებსაც უდიდესი საკონ-

სერვაციო ღირებულება აქვს.  

ფაუნის  მრავალფეროვნების მიხედვით საქართველო მსოფლიოში 71-ე ადგილზეა, 

ევროპაში კი ერთ-ერთ პირველ ადგილზეა: საქართველოს ცხოველთა ედემიზმი – 13%-ია. 

საქართველოში გავრცელებული მრავალი სახეობის მცენარე და ცხოველი იშვიათია გლო-

ბალური მასშტაბით და შეტანილია IUCN-ის „წითელ ნუსხაში" საქართველოში ფაუნის 76 

და ფლორის 63 სახეობა დაცულია CITES კონვენციით.  

მაღალია საქართველოს კულტურულ მცენარეთა გენეტიკური მრავალფეროვნების 

ხარისხი. კულტურული მცენარეთა წარმოშობისა და ბიომრავალფეროვნების ერთერთი 

ცენტრია საქართველო. იგი ვაზის (500 სახეობა), ხორბლის (14 სახეობა) და ხეხილის უნიკა-

ლური სახეობების სამშობლოა. კავკასია და მათ შორის საქართველო WWF-ის მიერ ერთ-

ერთ მნიშვნელოვან ეკორეგიონად არის მიჩნეული. აქ ლანდშაფტების თითქმის მეათედი 

პირველყოფილია ან ნაკლებადაა არის შეცვლილი, მაგრამ მიუხედავად ამისა ადგილი აქვს 

გარემოზე ანთროპოგენურ დაწოლას (ჰაბიტატების განადგურება - ფრაგმენტაციას, ინდი-

ვიდების ჭარბ მოპოვებას, ბრაკონიერობას, ინტროდუცირებულ სახეობათა გავლენას აბო-

რიგენულ სახეობებზე და სხვ.) რაც სერიოზულ საფრთხეს უქმნის ქვეყნის ბიომრავალფე-

როვნებას. კავკასია და საქართველო უნიკალური გენოფონდის შენარჩუნების მიზნით შეყ-

ვანილია მსოფლიო ბიომრავალფეროვნების იმ 34 „ცხელ წერტილში" (HOT SPOTS) (მე-15 

კავკასიის და 30-ე ირან-ანატოლიის უდაბნო) რომლებიც საჭიროებს კონსერვაციისათვის 

აუცილებელი ღონისძიებებს განხორციელებას. 

საქართველოს რელიეფის სირთულე, განსხვავებული კლიმატური პირობები განაპი-

რობებს ლანდშაფტებისა და ბიომების მრავალფეროვნებას. აქ გვხვდება ჭალის ტყეები, ნა-

ხევრადუდაბნოები, სტეპები არიდული მეჩხერი ტყეები, ფართოფოთლოვანი და შერეული 

ტყის ბიომები, სუბალპური, ალპები, სუბნივალური და ნივალური ბიომები, ჭაობები და 

შიდა წყლები, ზღვა  და ზღვის სანაპირო ზოლი. 

ტყის ეკოსისტემები გვხვდება ქვეყნის თითქმის ყველა რეგიონში, გამონაკლისს წარ-

მოადგენს მხოლოდ ჯავახეთის პლატო, საქართველოს ტყეებში დაახლოებით 400 სახეობის 

მერქნიანი მცენარე იზრდება აქედან 104 სახეობა საქართველოსა და კავკასიის ენდემია. 

ტყის გავრცელებული ტიპებია: ფოთლოვანი (81%), წიწვოვანი (19%) სუბალპური, მეჩხერი 

და ტანბრეცილი, არიდული მეჩხერი და ჭალის ტყეები. ეს ტყეების სახეობათა მრავალფე-

როვნებითაა და ენდემიზმის მაღალი მაჩვენებლით გამოირჩევა.  

ჭალის ტყეები საქრთველოს იშვიათი ბიომია. ის შემორჩენილია გარდაბნისა და ყო-

რულის აღვეთილში. იგი ბიომრავალფეროვნების იშვიათი და მნიშვნელოვანი ობიექტია, 

ასევე არის აქ გავრცელებული და მიგრირებადი ფრინველებისათვის „ბიოლოგიური დერე-

ფანი“ და თავშესაფარი. 

არიდული ნათელი ტყეები გვხვდება შირაქის, ელდარის, გარეჯის, გარდაბნის მხარე-

ში. დღეს ამ ტყეები ფართობი ძლიერ შემცირებულია. ეს ტყეები მაღალი საკონსვერაციო 

ღირებულების სახეობით გამოირჩევა.  

ჭაობი საქართველოს ლანდშაფტის მნიშვნელოვანი ობიექტია: იგი ზღვის დონიდან 

2000 მ-ზემოთ აღარ გვხვდება. საქართველოს ეს ტერიტორიები შეტანილია რამსარის კონ-

ვენციით საერთაშორისო მნიშვნელობის ჭარბტენიან ტერიტორიათა ნუსხაში. ჯავახეთის 

პლატოს ჭარბტენიანი ეკოსისტემებიც მნიშვნელოვანი ჰაბიტატებია გადამფრენი ფრინვე-

ლებისათვის.  

არიდული და სემიარიდული ეკოსისტემები გვხვდება საქართველოს სამხრეთ-აღმო-

სავლეთ ნაწილში, სადაც უდაბნოს ან ნახევარუდაბნოს მცენარეულობაა გავრცელებული. 

აქ გვხვდება 66 სახეობის ძუძუმწოვარი, რომელთაგან 17 შეტანილია საქართველოს „წი-

თელ ნუსხაში“ აქვე გვხვდება ფრინველთა 250 სახეობა. მცენარეებიდან გვხვდება საკონსვე-

რაციო ღირებულების სახეობები: საკმლის ხე, ღვიანები, გარეჯის სალბი, ეიხლერის ტიტა, 

ჯადვარები, ქართული ზამბახი, ჩინგილი და სხვ. 

სტეპური მცენარეულობა (ველები) ძირითადად ზამთრის საძოვრებია, მათი სტრუქ-

ტურა გადაჭარბებული ძოვებისაგან დარღვეულია, რის გამოც აქ არსებული ცენოზები 

დიდ ტერიტორიაზე შეცვლილია ავშნიანებისა და მლაშობურას სახეობებით რაც საძოვრე-

ბის ფართობისა და ხარისხის შემცირებასა და გაუარესებას იწვევს.   

მაღალმთის ძირითადი ჰაბიტატებია ბუჩქნარები, სუბალპური ბალახეულობა, და 

ფართოფოთლოვანი მდელოები, ალპური მდელოები, ალპური ხალები, კლდისა და ნაშა-

ლების მცენარეულობა. მაღალმთის მცენარეულობა მრავალფეროვანია, რაც კლიმატის კონ-

სტრასტულობით, რელიეფის ძლიერი დანაწევრებით და რიგი სხვა ფაქტორებით არის გა-

მოწვეული. სუბალპური ბუჩქნარები რელიქტური, უძველესი კოლხური მცენარეულობაა, 

მეზოფილური ელემენტებით მნიშვნელოვან როლს ასრულებენ ეროზიის შემცირებაში. 

კავკასიის სუბნივალურ სარტყელში დაახლოებით 250 სახეობის მცენარეა, რომელთა შო-

რის 4 ენდემია. მაღალმთის ეკოსისტმებში გვხვდება ცხოველთა საკვანძო სახეობების ჰაბი-

ტატები, რომლებიც მათთვის თავშესაფარია (კავკასიური ჯიხვი, ნიამორი, არჩვი, მურა 

დათვი, ირემი), ასევე წვრილი ძუძუმწოვრებისათვის (სხვადასხვა სახეობის მემინდვრიები, 

და თაგვანები კავკასიური როჭო და შურთხი, ბატკანძერი, სვავი, ორბი). 

შავ ზღვაში, ბინადრობს 184 სახეობის თევზი, აქედან 6 სახეობის ზუთხი, 3 სახეობის 

დელფინი. ყველა ისინი შეტანილია საქართველოს „წითელ ნუსხაში", ხოლო დელფინი – 

ზღვის ღორი და ზუთხის თევზებიდან Acipense sturio მოწყვლადი სახეობებია და შეტანი-

ლია IUCN-ის „წითელ ნუსხაში". ასევე სამივე სახეობის დელფინი დაცულია ბონის კონვენ-

ციით.  

საქართველოს ბუნება მრავალფეროვანია ცოცხალი და არაცოცხალი ბუნების კომ-

პლექსებით, რომლებსაც დიდი პერსპექტივები აქვთ სხვადასხვა მიზნებით გამოყენები-

სათვის, ამიტომ ბუნებრივი რესურების რაციონალურ გამოყენებას საქართველოში დიდი 

მნიშვნელობა აქვს.  

საქართველოში მისი ბიომრავალფეროვნების შესანარჩუნებლად მთავარ სტრატეგიულ 

მიმართულებას წარმოადგენს:  

 დაცულ ტერიტორების განვითარება, in e situex sutu და inter situ კონსერვაციის განხორ-

ციელება. 

 ველური ბუნების გენოფონდის რესურების მდგრადი გამოყენება;  

 იშვიათი და გადაშენების პირას მყოფი სახეობების ხელოვნურად მოშენება და მათი 

ბუნებაში ინტროდუქცია; 

 ბუნებრივი რესურსების რაციონალური, მდგრადი და კომპლექსური სარგებლობის სა-

ხელმწიფო მართვის სრულყოფა 

 ბიომონიტორიგის მართვის ხარისხის გაუმჯობესება მაკონტროლებელი ორგანოების 

უფლება-მოვალეობათა მკაფიოდ განსაზღვრა 

 დაცული ტერიტორიების კონსერვაციის სრულყოფილი პროგრამის ჩამოყალიბება. რო-

მელშიც გათვალისწინებული იქნება როგორც ეროვნული, ისე ევროპული გამოცდილე-

ბა.  

ჩვენი ქვეყნის ბიომრავალფეროვნების ჩვენ დავკარგეთ და ვკარგავთ სასარგებლო 

ორგანიზმებს ბიომრავალფეროვნებაში, რაც უდიდესი დანაშაულია, როგორც ველური ბუ-

ნების, ასევე ახლანდელი და და მომავალი თაობების წინაშე.  

 

გამოყენებული ლიტერატურა 

1. ბიომრავალფეროვნების მდგრადი მართვა - - საქართველოს გარემოს დაცვისა და ბუნებრივი რე-

სურსების სამინისტრო; თბილისი 2010 

2. ც. ჟორჟოლიანი ე. გორდაძე - ბიოკონსერვაცია და საქართველოს დაცული ტერიტორიები - სა-

ხელმძღვანელო, ქუთაისი 2013 წ.  

3. ც. ჟორჟოლიანი. ე. გორდაძე - ბუნების დაცვა და ბუნებრივი რესურსების რაციონალური გამოყე-

ნება; ქუთაისი, 2010 წ.       
 

 

THE PROBLEMS OF BUIDIVERSITY AND ENDEMISMS IN GEORGIA 

Summary 
Georgia is the important ecological region in connection with Endemism and biodiversity. Though 

maintenance problems of biodiversity centers.  There are Landshapes and biomes diversity and rare forest bioms 

in Georgia, Subalpire, Alpire, subnival, Nival, moors, Inland waters and the Black sea Coast. 

Many plants and animals are rare on global scales, they are enlisted IUCN "Red List". Many of them are 

protected by CITES and Bonn Convention. Georgia is amongst the "Hot Spots" (The fifteenth Caucasus and the 

thirtieth Iran Anatoly). 

 

 

ПРОБЛЕМЫ РАНЕНИЯ ЕНДЕМИЗМА И БИОРАЗНООБРАЗИЙ ГРУЗИИ 

Жоржолиани  Цира 

Доктор биологических наук, ассоциированный профессор, Государственный унивеситет  Акакия Церете-

ли, Кутаиси, Грузия 

Гордадзе Эмзар 

Резюме 

1. WWF-ом Грузия признана обязательным обьектом видов консервации. 

2. Грузия, с точки зрения флоры и фауны является значительным очагом эндемизма, где наблюдается 

разнообразие ландшафтов и экосистем. 

3. Основные биомы Грузии: леса, болота, высокие горы, полустепи, пресные воды, море и полоса 

побережья.  

4. Биоразнообразие Грузии важно как в национальном, так и региональном и глобальном масштабе. 

Являясь экорегионом Кавказа она представляет одну из "горячих точек" (15.30) в биоразнообразии. 

 

 
 


